
Reglugerð þessi sem hreppsnefnd Selfosshrepps hefur samið og samþykkt og 

sett er samkvæmt lögum nr. 8 4. júní 1924, staðfestist hér með til þess að öðlast 

gildi þegar í stað, og birtist til eftirbreytni öllum þeim, sem hlut eiga að máli. 

Landbúnaðarráðuneytið, 9. apríl 1952. 

Hermann Jónasson. 
Þorv. K. Þorsteinsson. 

ARÐSKRÁ OG GJALDSKRÁ 

fyrir Fiskræktar- og veiðifélag Hörðdæla í Dalasýslu. 

Bæjarnöfn: Arður og gjöld: 

Harðarból ..........2..oees ss 228 % 

Þorgeirsstaðahlíð .......0..222000000 0000... 8 % 

Ytri-Hrafnabjörg ........0..000000 0000... 1 % 

Fremri-Hrafnabjörg ........0..000000 0000... 1 % 

Hlíð .......20000.0.e0neen rr 2 % 

Vífilsdalur .........000.00000 0000 5 % 

Tunga .....00000 0000 5 % 

Seljaland .....0.000000 00 unun 6 % 

Hóll ......0000000 000 10 % 

Bjarmaland ......0000000000 enn 8 % 

Hamar .........ccces ss 8 % 

Blönduhlíð .......2.0000 000. 11%% 

Arðskrá þessi staðfestist hér með samkvæmt lögum nr. 112 9. október 1941, til 

að öðlast gildi þegar í stað, og birtist til eftirbreytni öllum þeim, sem hlut eiga að 

máli. 
Landbúnaðarráðuneytið, 15. apríl 1952. 

Hermann Jónasson. 

Árni G. Eylands. 

SAMÞYKKT 

fyrir Fiskræktar- og veiðifélag Hörðdæla. 

1. gr. 

Félagið heitir Fiskræktar- og veiðifélag Hörðdæla. Heimili þess og varnarþing 

er á þingstað hreppsins, Hamri. 
2. gr. 

Markmið félagsins er að auka silungsveiði á félagssvæðinu og gera tilraun með 

laxaklak, ef sérfróðir menn á því sviði telja líklegt að það beri árangur. 

3. gr. 

Félagið hefur umráð yfir öllum rétti til lax- og silungsveiða í Hörðudalsá og 

Laugá í Hörðudal í Dalasýslu og þeim vatnsföllum, er í þær renna. Félagsmenn eru 

ábúendur allra þeirra jarða, sem veiðiréttur fylgir, en þær eru þessar: Harðarból, 

Þorgeirsstaðahlíð, Hrafnabjörg ytri, Hrafnabjörg fremri, Hlíð, Vífilsdalur, Tunga, 

Seljaland, Hóll, Bjarmaland, Hamar og Blönduhlíð.

Veiðiaðferð og veiðitæki félagsmanna skal aðalfundur ókveða til eins eða fleiri 15. apríl 

ára í senn, innan þeirra takmarka, sem lög mæla fyrir. 

5. gr. 
Félagsstjórnin skal ekki leigja ár á félagssvæðinu til eins árs eða lengri tíma, 

nema með fundarsamþykkt. 
Arður og veiðileyfi skiptast milli félagsmanna eftir arðskrá. 

6. gr. 

Stjórnina skipa 3 menn: formaður og tveir meðstjórnendur. Skulu þeir kosnir 

á aðalfundi til þriggja ára í senn. Ganga þeir úr stjórninni á víxl, þannig: Formaður 

gengur úr eftir eitt ár, annar meðstjórnandi eftir hlutkesti eftir tvö ár, síðan helzt 

sama röð. Enginn atkvæðisbær félagsmaður getur skorazt undan kosningu, nema 

lögleg forföll hamli, eða að hann hafi verið þrjú ár í stjórn samfleytt. Að jöfnum 

tíma liðnum er hann skyldur að taka við kosningu. 
Formaður skal kosinn á aðalfundi ár hvert. 

7. gr. 

Stjórnin hefur á hendi umsjón með öllum framkvæmdum félagsins milli aðal- 

funda. Hún hefur eftirlit með því að samþykkt félagsins og fundargerðum sé hlýtt, 

og má ráða menn sér til aðstoðar. 
Formaður er fulltrúi félagsins út á við og hefur yfirumsjón með störfum fé- 

lagsins og fjárreiðum þess öllum. 
Afl atkvæða ræður úrslitum mála á stjórnarfundum. 

8. gr. 

Aðalfund heldur félagið í apríl eða maí ár hvert. Aðalfundur ér lögmætur: 

a. Ef hann er boðaður skriflega með minnst þriggja daga fyrirvara og sé fundar- 

efnis getið í fundarboði; 

b. sé % félagsmanna og meiri hluti stjórnar mættur á fundinum. 
Nú er aðalfundur ekki lögmætur og skal þá boða til hans á ný með minnst 

þriggja daga fyrirvara, og er þá fundurinn ávallt lögmætur. 

Á aðalfundi skýrir stjórnin frá störfum félagsins á liðnu starfsári, leggur fram 

tillögur og áætlun um starfsemi þess á næsta ári. Þar leggur hún og fram endur- 

skoðaða reikninga félagsins og úrskurðar fundurinn þá. 

Aðalfundur kýs stjórn og 2 endurskoðendur félagsreikninga. Hann ákveður 

um laun stjórnar. Afl atkvæða ræður úrslitum mála á fundinum, nema um breyt- 
ingar á samþykktum sé að ræða eða félagsslit. 

9. gr. 
Félagsfundi heldur stjórnin þegar henni þykir ástæða til eða ef % félags- 

manna æskir þess, og tilgreinir fundarefni. 

10. gr. 
Reikningsár félagsins er almanaksárið. 
Reikningar skulu fullgerðir fyrir aðalfund og lagðir þar fram endurskoðaðir 

til úrskurðar. 

11. gr. 

Arði af veiði og aðrar tekjur, svo og öllum gjöldum, er af starfsemi þess leiða, 
skal skipt niður á félagsmenn samkvæmt arðskrá, sem samþykkt hefur verið á

félagsfundi af % félagsmanna, og staðfest á löglegan hátt. Gildir hún til 5 ára í 
senn. Náist ekki samkomulag um nýja arðskrá að þeim tíma liðnum, gildir gamla 
arðskráin áfram. 

12. gr. 
Eigi má úthluta arði samkvæmt 11. gr. fyrr en eftir aðalfund, enda sé tekju- 

afgangur Í ársreikningi félagsins. Verði útgjöld meiri en tekjur, skal jafna þeim 
niður á félagsmenn eftir þeim hlutföllum, sem arðskrá ákveður. 

13. gr. 
Brot gegn samþykkt þessari varða sektum allt að 500 kr., og veiði og andvirði 

hennar gerð upptæk. Sektirnar renni í sýslusjóð. 

14. gr. 
Samþykkt þessari verður ekki breytt nema % félagsmanna á aðalfundi sam- 

þykki breytinguna. 

15. gr. 
Félaginu má slíta, ef % félagsmanna samþykkja það. Eignir, sem félagið kann 

þá að eiga, skiptast milli félagsmanna samkvæmt arðskrá. 
Á sama hátt skulu félagsmenn greiða skuldir félagsins, ef einhverjar eru. 

Samþykkt þessi staðfestist hér með samkvæmt lögum nr. 112 9. október 1941, 
til að öðlast gildi þegar í stað, og birtist til eftirbreytni öllum þeim, sem hlut eiga 
að máli. 

Landbúnaðarráðuneytið, 15. april 1952. 

Hermann Jónasson. 

Árni G. Eylands. 

HAFNARREGLUGERÐ 

fyrir Þorlákshöfn. 

I. KAFLI 

Takmörk hafnarinnar. 

1. gr. 
Höfnin í Þorlákshöfn takmarkast af línu, er hugsast dregin frá Hafnarnesi í 

hánorður á Hafnarskeið. Innan nefndrar línu takmarkast hún af landinu meðfram 
víkinni. 

II. KAFLI 

Stjórn hafnarinnar. 

2. gr. 
Sýslunefndir Árnes- og Rangárvallasýslna hafa á hendi stjórn hafnarmálefn- 

anna undir yfirumsjón samgöngumálaráðuneytisins. 
Hafnarnefnd kosin af sýslunefndunum hefur á hendi framkvæmd hafnarmála 

og eftirlit með höfninni, sér um viðhald og umbætur á höfninni, stýrir öllum 
framkvæmdum, er þar að lúta, og annast fjárhald hafnarinnar og reikningsskil 
fyrir hönd sýslunefndanna.


